
Situaziun generala: Ina front
d’aria fraida traversa la Svizra.
Oz: L’avantmezdi anc pulit su-
legliv. A partir dal mezdi plievgia
nà dal vest. Il cunfin da naiv
croda da 1500 sin 1100 me-
ters. Las temperaturas èn tar
var 7 grads. Sin 2000
meters èsi 1 grad. En
las muntognas vent
dal nord-vest. Engia-
dina: sulegliv, vers il
suentermezdi surtratg e lung las
Alps in zic naiv.
Prognosas: Gievgia: En il nord
midada sperta, en l’ost midada
tardivonda a detg bell’aura. Il
venderdi aura variabla e forsa
precipitaziuns. En il sid en gene-
ral sulegliv. 

■ L’AURA DAD OZ

Midada ad aura plitgunsch malempernaivla

Voluntaris 
dattan sang a
l’universitad da
Turitg. KEYSTONE

La scuntrada al spitg a Tavau s’auda tar il passà: Grondiusa reclama per il Grischun. CARICATURA G. URSCH

Situaziun generala: L’activitad
da lavinas è pli pitschna ch’ils dis
avant. A partir dal mezdi s’èn
però puspè distatgadas spontana-
main bleras, per part schizunt
grondas lavinas. En general s’èn
distatgadas mo las vettas da naiv
frestga. Sut 2000 meters èn però
er vegnidas observadas lavinas da
funs bletschas.

Prognosas: Vart dal nord da las
Alps, Grischun central e dal
nord ed Engiadina Bassa: Privel
considerabel da lavinas. Ils lieus
privlus sa chattan vi da costas
taissas da tut las exposiziuns sur
var 1800 meters. Cunzunt en
las costas sumbrivaunas. Sut var
2000 meters èsi vinavant da far
quint cun lavinas da naiv umi-

da. Vart dal sid ed Engia-
din’Auta: Privel da lavinas mo-
derà. Ils lieus privlus sa chattan
vi da costas stipas dal nord-vest
fin sid-ost sur var 2000 meters. 
Tendenzas: Gia che la structura
da la cuverta da naiv na sa mida
fitg ferm en ils proxims dis resta
la situaziun da lavinas uschia
sco ch’ella è ussa.

Il privel da lavinas resta considerabel

Il mund è stà a Tavau
La regenza tira ina emprima bilantscha

■ (anr/gc) Ier è il 30. Forum
mundial da l’economia ì a fin
a Tavau. En il center da quest
èn problems da la globalisa-
ziun economica, dentant era
dumondas da l’ecologia,
stads. Cunquai che la sentu-
pada da la regenza culs repre-
schentants dals meds da massa
è coincidada gist cun la fin dal
Forum è sa chapescha questa
occurrenza a Tavau stada tema
principal dal discurs mensil. Ils
schefs dals departaments per-
tutgads han orientà e tratg em-
primas conclusiuns, pil pli po-
sitivas, senza survesair ils
aspects era main legraivels.
Uschia han ins deplorà la de-
monstraziun da violenza cunter
quai inscunter paschaivel d’er-
radiaziun mundiala.

Grond dumber 
da demonstrants 

Cusseglier guvernativ Peter
Aliesch, president da la regenza e
schef dal departament da giustia,
ha constatà che la lavur da la po-
lizia vegnia anc analisada critica-
main. Quest rapport giaja a tuts

organs pertutgads da chantun,
confederaziun ed organisaziuns.

La demonstraziun na lubida
da sonda passada a Tavau vegn
deplorada fitg. Tranter 1300 e
1500 persunas èn vegnidas cun
auto, bus e viafier sulet cun la fi-
namira da protestar e demon-
strar. Era sch’il dumber da poli-
cists e militars saja stà pitschen,
èsi tuttina reussì ad els da seque-
strar tar controllas dals arrivants
in grond dumber dad armas.
Era han ins pudì infurmar a
temp la populaziun da Tavau ed
oravontut ils possessurs da fa-
tschentas sper la ruta da demon-
straziun. Ma i saja exclus da te-
gnair tants demonstrants per-
mamentamain sut controlla.

La polizia ha agì exactamain
tenor concept ed ordras. Ella è sa
stentada da provotgar uschè pauc
sco be pussaivel. E tuttina n’ha
ella, giond enavos sin la ruta,
betg pudì evitar ch’i ha dà gronds
donns. Ma avant il center da
congress ha ella fatg definitiva-
main halt, uschia che nagin ha gì
access al lieu, nua che president
Clinton ha salvà ses pled.

Ni Clinton ni auters 
en stads en privel

Era sch’igl è vegnì pretendì da
tschertas varts americanas èn ni
president Clinton ni ulteriuras
participantas e participants mai
stads en privel durant il Forum.
Il fundatur e manader da quest,
Klaus Schwab, haja fatg in cum-
pliment per l’engaschi da la poli-
zia. El ha constatà ch’ins saja sa
sentì segir. Ch’i dettia demon-
straziuns durant il Forum era en-
conuschent. Cun talas hajan ils
demonstrants era vulì mussar
anovers ch’i na saja betg segir a
Tavau durant quest’occurrenza.

Dal Forum a Tavau n’han
betg sulet manaders da la politica
ed economia fatg part, mabain
era represchentants da pliras or-
ganisaziuns na guvernamentalas.
Sez il Forum saja – tenor cuss.
guv. Huber – ina fundaziun pri-
vata. Questa veglia be servir sco
plattafurma per inscunters e ba-
rats infurmals sin champ inter-
naziunal. Ella saja er averta per
critica. Tant il manader dal Fo-
rum sco la polizia han offrì il dia-
log cun ils demonstrants. Questa
prontezza è dentant vegnida re-
fusada. Ils demonstrants avevan
appellà da vegnir a Tavau e de-
monstrar. Là han els fatg diever
da la violenza. Encunter tala n’èn
els er mai s’exprimids.

Gronds custs, 
ma er blers avantatgs

Las expensas per garantir la segi-
rezza a Tavau èn grondas. Que-
stas sa repartan sin chantun, con-
federaziun e Tavau. Prendì part
dal Forum han millis persunas.
Da l’autra vart èn er ils avantatgs
economics e finanzials conside-
rabels per Tavau e conturn. La
reclama per quest lieu ed il Gri-
schun survegn tras quai Forum
dimensiun globala. Persuenter
èsi probabel era vinavant da
quintar cun ristgas. 

La regenza grischuna è satisfatga da la prestaziun da la polizia durant il
Forum mundial d’economia a Tavau. KEYSTONE

